
1712 Juli 3 . , [ Kloster ] Frauenthal A
SCHREIBEN VON KOMMANDANT KARL ANTON LETTER AN [ALT] AMMANN UND

[DERZEITIGEN] LANDESHPTM. RITTER [ BEAT JAKOB II . ]
ZURLAUBEN, BARON VON THURN, ZUG

"Mit dissem Meinem . . . Herren Zuo berichten Nit Underlasse , Massen mir heütt

früöw ist anzeigt wordten das die Berner gegen die Heüssbrug [ bei SinsJ an¬

marschieren [ 2 . Villmergerkrieg ] , auf welches ich eilent nit ermanglen wollen

der sach nachzuoschagen , undt ein Spiung ausgesandt , so mir Um 12 Uhr Zuo

ruckh körnen das deme nit also , sunder in etwas Zuo ruckh kert , was aber von

. . . Lucem mir introffen , das solche Jhre Zendten so Jhro undt dem gestift

[St . Leodegar ] Zuogehorig heütt dato Zuo Jonnen undt Othenbach oder dero sel¬

ben ohrten [ an die Zürcher ] Verlohren . als werde ein . . . statt Zug auch wüs-

sen sich Zuo Verhalten , mich gedunckh , es sie alles ein fülle faltzheit . Undt

schon es Verlauth ist , haben es dan noch sie in ihrem gewaldt , darum ich nit

ersähen kan , das es Uns Zuo Unsserm fortel dienet , hiermit thuon auch berich¬

ten , dass Elisabet Schmidt  Vohn bahr als ein Klöster böttin [ von

Frauenthal ] hin undt wider passieren , woraus ein grossen argewohn von solchem

Menschen durch den gemeinen man kan geschöpft werden das der Herr [ Beat Ja¬

kob II . Zurlauben ] undt ich dörfen ausfressen meüössen , Undt in aller Ohn-

schuldt , dan es heisst die Klöster undt herren correspondieren miteinandren,

Wider den gemein Man, damit nichts bassiert werde , das wider alle billigkeit,

häb also vermeint bey solchen anlass Unser Soldaten undt den bauren ein gnüö-

gen Zuo thuon ; Undt disse Elisabet auszuosuochen , so den noch nit follig ge-

schäen . hiermit thuen auch berichten das H. Hans Adam Weiss [ W y s s , Kaplan

im Kirchbühl in Cham] den brieff so Zue Bahr Verlässen worden hier auch an

mich begert das sol Verlässen werden , das aus begären Hem Pfahrhem Von Kam

[ =Cham, Georg Landtwing ] ,  eüber welches ich mich anfänckhlin nit häb

wollen delibrieren oder entschliessen , da ich aber Vemomen das solcher Zuo

bahr ist auch Verlässen worden häb ich conniverit . Dis ist was ich durch mein

schreiben in kurtzem berichte , bitt hier mit mir in Meren Zuo befeilen " .

Original , mit Siegel - AH 55, 98- 99 - Blatt 99r leer

